
I. Matashiya

Shugaba Obama ya yi marhabin a shugabanni daga kowane lungu na nahiyar
Afrika, zuwa Birnin Washington, D.C., don halartar taron kwanaki uku, na Babban
Taron Shugabannin Amirka da Afrika, wanda shine na farko. Wannan shine wani
bikin da ya fi kowane, da Shugaban Amirka ya taba kira, na shugabannin Afrika,
taron da ya Karfafa dangantakar dake tsakanin Amirka da daya daga cikin manyan
sassan dake da bunKasa a duniya.

Taron ya taimaka wa sha’awarmu, ta Kara yawan harkokin cinikin Amirka da
Afrika, da kuma zuba jarurrukan Amirka, a Afrika, da kuma fiddo da irin KoKarin
da Amirka ke yi, ga harkokin tsaron Afrika, da bunkasar mulkin demokradiyyarta,
da kuma jama’arta. Daga irin tantaunawar da za a yi, game da al’amurran da za su
zurfafa dangantakar ta Amirka da Afrika, taron za kuma Kara danKon zumuncin
dake tsakanin Amirka da Afrika.

Taken taron shine, “Zuba Jari Don Magada,” wanda kuma ya nuna irin hanKoron
da jama’ar da gwamnatin Amirka ke da shi, na musayar harkoki da jama’a da
gwamnatocin Afrika, na bar wa Kasashenmu kyakkyawar makomar da magada za
su dora, akai, dangane da zaman lafiya da harkokin tsaro da kyakkyawan
shugabanci da kuma bunKasar tattalin arziki.

Bisa ga irin fadaddar jibinta da kuma muna sha’awa daya, tantaunawar da za a yi,
a taron, za ta hada da tarurruka kan harkokin ciniki da zuba jarurruka, ci gaba, da
zaman lafiya da harkar tsaro da kuma shugabanci. Sauran batutuwan da ka zayyana
da kuma fadakar da tantaunawar, ta shugabannin gwamnatocin, za ta Kunshi Shirin
Shugaban Matasan Afrika, da Taron Kungiyoyin Al’'umma, somin-tabin Taron
Harkokin Kasuwancin Amirka da Afrika, da kuma taron ministocin Shirin Dokar
Ci Gaba da Samar da Dama a Afrika (AGOA). Wadannan batutuwa, sun hada da
jerin al’'ummomin Amirka da Kungiyoyin Afrika, da matasa da kuma shugabannin
harkokin kasuwanci da — bincike al’adu, da dama, da goyon bayan huldar Amirka
da Afrika — da Wakilan Majalisar Amirka za su halarta. Taron zai kuma hada da
Taron Matan Shugabannin Kasashe na kwana daya, da Uwayen Gidajen
Shugabannin Kasa, Michelle Obama da Laura Bush, za su shugabanta, da zai



mayar da hankali kan muhimmancin bayar da kudade ga harkokin ilmi da kiwon
lafiya da dangantaka tsakanin kamfanoni da gwamnatoci.

Tantaunawar shugabannin za ta tsaya ne kan irin yadda za a Kalubalanci matsaloli
da hanzarta ci gaban manyan al’amurra: na fadada dangantakar harkokin ciniki da
zuba jarurruka; da harkokin ilmi da bullo da hanyoyin samar da aikin yi ga matasa;
da hanzartawa da fadada ci gabanmu, a wajen inganta manyan ayyuka da dorewar
ci gaba; da jadadda hadin kai game da zaman lafiya da tsaro; da kuma samar da
kyakkyawar makoma ga magadan Afrika.

II. Inganta Makomar Afrika

Shugabannin sun tantauna muhimmancin Afrika, a fagen sababbin harkokin ci
gaban duniya, da za su KirKiro da Karin dama ga jama’arta, fiye da da.
Shugabannin kuma sun lura da Kalubale ta tabbatar da ganin an fadada wadannan
albarkatun, da kuma yada dukan abinda aka amfana, ga jama’ar Afrika, abinda za
bullo da sababbin kasuwanni da Karfafa zaman lafiya da mulkin demokradiya.

Har ila yau, shugabannin sun amince kan wadansu Kwararan al’amurran
dangantakar dake tsakanin Amirka da Afrika, game da harkokin kiwon lafiya,
wajen kawo mu kusa da juna, na samar da jinsin da ba su kamu da cutar Kanjamau
ba, da inganta kiwon lafiyar masu juna biyu da Kananan yara, da matuKar rage
yawan mace-macen da ake yi, saboda cututtukan da za a iya warkarwa, da kuma
Kwato jama’a daga Kangin talauci. Sun kuma sha alwashin rubanya KoKarinsu, na
shawo kan yadwar Kwayoyin cutar Ebola, a Yammacin Afrika, da yin aiki da juna,
tuKuru, kan musayar Kwarewa, a wannan lokacin da Afrika ke yunKurawa ga
cimma burin kafa Cibiyar Kula da Cututtuka da Rigakafi, ta Afrika.

Shugaba Obama, ya yi murna da irin ci gaban da aka samu, a KarKashin Sabon
Kawancen Ci Gaban Afrika, (NEPAD), da Cikakken Shirin Bunkasa Ayyukan
Noma, na Afrika, (CAADP), da alkawarin tabbatar da ci gaban shugabancin
Afrika, wajen wadatar abinci da tanadinsa, ciki har da wadanda Shekarar Aikin
Noman Kungiyar Afrika ta yi, na rubanyawa, har gida uku, duk wata hada-hadar
aikin noma, domin magance yunwa.

Shugabannin sun yi marhabin da sanarwar alkawurran zuba sababbin jarurruka, a
Kawancen Tanadin Kayayyakin Abinci da Masu Gina Jiki, inda, yanzu, aka samu
fiye da dolar Amirka miliyan dubu 10. Sun yi alkawarin cewa, aikin noma da
samar da abinci mai gina jiki, da kuma tanadin abincin, za su samu fifiko daga
cikin abubuwan da za su tantauna, su kuma rubanya KoKarin Kara hakuri, da nufin
Kara Karfin duk wata al’'umma, na jure wa duk wani tashin hankali, ciki har da



canjin yanayiu, da inganta noman kauce wa munin yanayi, da kuma darajar
amafani.

Shugabannin sun yi marhabin da nasarorin da aka samu a shirin Samar da Wutar
Lantarki a Afrika, suka kuma yanke shawarar Kara bayar da KoKarin rubanya
samar da wutar lantarkin a Afrika, har da na Shimfidar Shirin Kungiyar Afrika
Kan Bunkasa Kayayyakin Ci Gaba A Afrika (PIDA). Sun kuma jadadda
muhimmancin ayyukan samar da wutar lantarki a yankin, da za su mayar da Kara
alaKar hade harkokin tattalin arzikin yankin da kuma bukatar wadatar Karin wutar
ta lantarki, da ma fiye da haka, musamman, ya zuwa ga yankunan karkara da na
cikin lungu. Shugaba Obama ya alkawarta taimakon dolar Amirka miliyan 300, a
kowace shekara, domin fadada cimma burin Shirin Wutar Lantarkin na Afrika,
kamar yadda sabon al’amarin ya tanada, na samar da megawatt dubu 30, da
bayyana cewa, Shirin na Samar da Wutar Lantarki na Afrika, yanzu, ya samu fiye
da dolar Amirka miliyan dubu 26.

Shugabannin sun yanke shawarar Kara KoKarin yawaita harkokin ciniki a Kasashen
Afrika, ciki har da ta hanyar Karfafa harkokin cinikin, da hade yankuna, da haifar
da yiwuwar yin amfani da dokoki da sababbbin sharuddan da za su ture duk wani
shingen kwararar kayayyakin da ayyuka, da kuma inganta Karfin Afrikar, na yin
aiki da sharuddan da ake bi a duniya. Shugaba Obama ya bayyana shirin fadada
harkokin ciniki da zuba jarurruka, a daukacin nahiyar, kazalika da Karin Karfin
taimaka wa harkokin cinikin.

Shugabannin sun amince bisa ga muhimmancin wannan yunKuri, da dorewar
sabunta bunKkasar shirin AGOA, na tsawon lokaci, da alkawarin yin da juna,
dangane da irin yadda Kasashen Afrika za su Kara yin hulda tsare-tsarensa.
Shugabannin sun kuma amince da muhimmancin Kara yawan jarurrukan Amirka, a
Afrika, da yin marhabin da sanarwar da aka yi, a Babban Taron Harkokin
Kasuwancin Amirka da Afrika, ciki har da fiye da dolar Amirka miliyan dubu 14,
da za a zuba a sababbin harkokin kamfanoni. Shugaba Obama ya sanar da bayar da
dolar Amirka miliyan dubu bakwai, ga kudaden Gangamin Gudanar da Harkokin
Kasuwanci a Afrika, da za su tallafa wa harkokin cinikin Amirka, tare da
jarurrukan da aka zuba a Afrika, a cikin shekaru biyu masu zuwa. Shugabannin sun
sha alwashin yin wani abu, na Kara ingiza al’amarin zuba jarurrukan da kuma
harkokin masana’antu.

Shugabannin sun jadadda muhimmancin hada hannu da juna, don tabbatar da
yanke shawarwari game da harkokin ci gaban al’amurran shekarar 2015, bisa ga
mayar da hankali ga fitattu, da kuma manyan manufofi da kuma Kwarewa da



himmar bunKasa Kasashe da kuma zuciyar Kawancen tsakanin Kasashenmu.
Shugaba Obama ya yi marhabin da kuma amincewar aikewa da wannan hukuncin
na Afrika, ya zuwa wani KwaKKwaran tunanin Matsayin Al’amurran Nahiyar
Afrika, da fayyace hankoron dorewarsu, na dogon lokaci, a “Al’amarin 2063:
Afrikar da Muke Bukata.”

I1I. BunKasa Zaman Lumana Da Kwanciyar Hankalin Yanki

Shugabannin sun lura cewa, a wannan lokacin da tattalin arzikin Afrika ke
bunkasa, ga kuma tashe-tashen hankula da aikata laifuka da ta’addanci, na ci gaba
da yin barazana ga al’'umma, da dama, da kuma cikas ga wadatar da nahiyar ke da
ita. Don haka, shugabannin sun yanke shawarar da su magance tushen abkuwar
tashe-tashen hankula, da inganta makamar rigakafinsu, da Kara Karfin kwantar da
tarzoma. Sun kuma haKiKance kan fuskantar duk guguwar da za ta yi shawagin
taayr da hankalin yankunan nahiyar.

Shugabannin sun amince cewa, wannan mawuyaciyar Kalubalar harkokin tsaron na
Afrika, na bukatar Karin Karfin gwamnatoci da yanki. Shugabanni, da dama, sun
lura da bukatar fuskantar wannan guguwar tashe-tashen hankulan yankin, gadan-
gadan, ciki har da ta’addanci, da yin amfani da makaman tsaro na zamani, da kuma
nuna juriyar bambancin addinai da taimaka wa koke-koken al’umma.

Babban Taron ya bai wa Shugaba Obama damar da zai yaba wa shugabancin
Afrika, wajen mayar da martini ga tashe-tashen hankula, yayinda ya sake jadadda
KoKarin Amirka, na dagewa kan Kawancenta, na fuskantar duk wata Kalubalantar
zaman lafiya da tsaro. Domin ciyar da Kawancen gaba, Amirka, za sha alwashin:
sabon tunani game da shekaru uku, daga cikin shekaru biyar, da za a kafa
rundunonin sojojin kiyaye zaman lafiyar Afrika, don mayar da martanin tasowar
tashin hankali; da bullo da Shirin Kare Shugabanci, domin dunfarar dabarun Kara
wa sojojin da cibiyoyin harkokin tsaron farar hula Karfi da kuma fadada
gudunmawar shugabanci, yadda ya kamata, don cimma biyan bukatar sake fasalin;
da kuma fadada ayyukanta, na taimaka wa musayar bayanai, a tsakanin takwarorin
dake yankin.

I'V. Shugabanci Domin Magada

Taken Babban Taron shine, “Kiwon Magada,” wanda ya lura da gaskiyar cewa
shugabannin na da dauke da dawaniya da kuma damar da za su tabbatar da
hukuncin da suka yanke, zai iya bude hanyar ‘yanci, da mutunci, da kuma wadata
ga jama’arsu. Shugabanni na iya shiga, kai-tsaye, da kuma shirye tantaunawa kan
manyan harkokin shugabanci, da kuma alkawarta dorewar wannan tantaunawar.




Shugabannin sun amince cewa, kyakkyawan shugabanci, da amfaninsa da kuma
shugabancin gaskiya, na da muhimmancin kyautata rayuwar al’umma, da bunKasa
zukata da kuma dorewar ci gaban tattalin arziki. Sun lura cewa, duk wani majiyin
Karfi da talakan da aka taimaka wa, na iya bayar da gudunmawarsa, ga dukan
wadata da kuma kyakkyawar rayuwar Kasarsa, da tantauna duk wata rawar da
al’'umma za su taka, da ayyukan sa-kai, da kuma aikin gwamnati. Sun kuma ci
gaba da amince da rashin nuna bambanci ga wadansu suke amfana da ayyukan ci
gaba, da kuma kare ‘yancin bil adamar kowace al’'umma, ko jama’a.

Da suka waiga ga irin asarar da ake yi, a nahiyar, da jama’arsu, dangane da
haramtaccen gidin zaman da cin hanci da rashawa suka samu, shugabannin sun
yanke shawarar da su kafa wata gagarumar Kungiya, ta inganta tsare-tsaren da za a
yi, domin ciyar da ayyuka gaba, a yankin.

V. Inganta Zaman Lafiya da Wadatar Mata

Bisa ga lurar cewa Kasashe na cike da albarkatu, a duk lokacin da mata da maza
suka ci gaba da cin dukan gajiya, da mutunta ‘yancinsu, ba tare da nuna wani
bambanci ba, shugabannin sun yanke shawarar da su yi aiki, tare, don shigar mata,
tsundum, ga harkokin gwamnati, da harkokin tattalin arziki da kuma harkokin
al’umma. Sun jajirce da su gano duk wata dawaniyar da mata za su yi, wajen kawo
zaman lafiya da tsaro, da kuma taimaka wa KoKarin kare mutuncin mata da
budurwowi, daga tashin hankali. Sun kuma yanke shawarar da su inganta Karfin
gwiwar mata, ga harkokin tattalin arziki, ta hanyar ba su damar shiga kasuwanni da
jari, da kuma Karfafa dokokin da za su kare ‘yancinsu, da damar da za su samu.

Da kuma suka fahimci cewa, ilmi na daya daga cikin manyan hanyoyin fadada
dama da zabin rayuwar budurwowin da Kananan matan, shugabannin sun yanke
shawarar da su binciko yadda za su cike gibin dake tsakanin ilmin mata da na
maza.

Domin kuma ciyar da wadannan shawarwarin gaba, Amirka tabayyana alkawarin
ci gaba da tallafa wa shigar mata ga harkokin kawo zaman lafiya, da inganta
KoKarin taimaka kakkafa wa mata, kasuwanni da fadada harkokin kasuwancinsu,
da kuma tallafa wa KoKarin inganta ‘yancin matan.

VI. Wadata Matasa da Dabaru da Kuma Dama

Taken “Kiwon Magada”, ya bai wa shugabannin damar da za su tantauna irin
yadda za a bullo da dama, da inganta basira, musamman, a fannonin kimiyya da
fasaha da bincike da kuma KirKire-KirKire, da kuma samar da ayyukan yi ga
matasan, domin su ciyar da harkokin tattalin arziki gaba, da kuma gina Kwararan




Kungiyoyi da cibiyoyin da ake bukata, don cimma wadannan bukatun.
Shugabannin sun tantauna irin yadda matasan Afrika, ke nema wa nahiyar makoka,
a fannonin siyasa, da kyautata jin dadin rayuwa, da kuma tabbacin tattalin arziki —
wannan kuma na iya zama wani jigon wadatar tattalin arziki, da kyakkyawan
shugabanci da kuma zaman lafiya da tsaro.

Kamar yadda aka zata, a Babban Taron, Shugaba Obama, ya gayyaci wani taron
daliban Shirin Shugabancin Mandela, na Birnin Washington ga Shugabannin
Matasan Afrika, na da ya ji, kai-tsaye, daga matasan ‘yan kasuwa, da shugabannin
al’umma, da kuma masu yi wa jama’a hidima. Shugaba Obama ya bayyana fadada
shirin na Shugabannin Matasan Afrika, (YALI), domin KirKiro da cibiyoyin
shugabancin yankuna, a nahiyar, da kuma kayayyakin koyarwa, a yanar-gizo (ciki
har da taimaka wa harkokin ilmi, na musamman, da sana’o’i), da rubanya shirin
Dalibcin Shugabancin Mandela, da kuma fadada albarkatun harkokin kasuwanci,
don Kara tallafa wa bunKasar shugabanci, da inganta harkokin kasuwanci, da kuma
zumuncin shugabannin matasa, da kuma Amirka.

Shugabannin Afrika, da dama, sun bayyana shirinsu, na fadada kashe kudade,
domin kyautata rayuwar matasa. Hukumar Kungiyoyin Afrika, ta kuma jadadda
alwashinta, na sake rubanya KoKarinta, na ciyar da harkokin ilmi gaba, ta hanyar
kafa Jami’ar Afrika; domin ciyar da Kungiyar Matasan Afrika gaba, wajen roKonus
da su amince da Shirin Tsara Harkokin Matasan Afrika, a matsayin wata hanyar
aiwatarwa; da bin Tsarin Yarjejeniyar Kasashen da kuma Tsarin Ayyukan Yi, da
Kawar da Talauci da kuma BunKasa Basira, bisa ga mayar da hankali kan matasa
da mata, da kuma Babban Taro, na Musamman, na Shugabannin Kasashe, na
Kungiyar Afrika, da za a yi, a Birnin Ouagadougou, a watan Satumbar 2014.

Kasar Benin ta kafa injunan KwanKkwasar kwoi, kuma a shirye take ta dauki matasa
dubu 15, aiki, a 2015, wadanda za su cike gurbin ma’aikata. Kasar Burkina Faso ta
bayyana kashe kudade ga ayyukan matasa, wanda zai shafi matasan maza da mata,
har dubu 46, da 800, kan yadda za su samu damar samun aiki. Kwanan nan Kasar
Burundi ta kafa Hukumar Bayar da Aiki ga Matasa, wadda za ta taimaka wa
wadanda suka Kare karatunsu samun aiki da kuma koyon aikin. Kasar Cape Verde
za fadada cibiyoyin matasanta 20, inda za ta bude cibiya daya, a kowane gari da
kuwane tsibirin dake Kasar. Jumhuriyar Kasar Congo ta bullo da “Kungiyar Koyar
da Matasan Aikin Bayar da Agaji da Ayyuka” domin inganta ayyukan al'umma da
kuma ilmantar da jama’a. Kasar Cote d’Ivoire ta kebe shekarar 2014, ta zama
Shekarar Bayar da Aiki, tare da wani tunani, na musamman, kan mayar da hankali
kan matasa, ciki har da gasar kasuwancin matasan. Kasar Gabon ta tallafa kan
Kirkiro Kungiyar Harkokin Tattalin Arziki da Kudade ta Tsakiyar Afrika,



(CAEMC), domin tanadin kudaden “Horar da Magadana”, da nufin tallafawa kan
horarwa da kuma bayar da ayyuka ga matasa. Kasar Guinea za ta karbi bakuncin
“Majalisar Matasan Duniya na Kasar Guinea”’, a cikin watan Disambar 2014.
Kasar Senegal ta sanya shugabannin matasa, a cikin tawagarta, ta zuwa Babban
Taron Shugabannin Amirka da Afrika, kuma za ta sake yin hakan, a Taron
Kungiyar G-20. Kasar Seychelles zata yi amfani da wadansu sababbin kudaden da
za ta kebe, na tallafa wa harkokin kasuwancin matasa, da nufin bunkasa ayyukan
matasa. Kasar Somalia za ta Kaddamar da wani tsari, na Kara wa matasa Kwarin
gwiwar KirKiro da ayyuka, da kuma wakiltar matasan, a gwamnati. Kasar Tanzania
ta bayyana kafa wani shiri mai suna “Dalibci a Fadar Gwamnati”, wani sabon
samfurin shirin nan na Dalibci a Fadar Gwamnati, da aka dade ana gudanarwa, a
Kasar Amirka, domin ganowa da horarwa, da kuma bayar da Kwarewa, ga
magadan shugabancin Kasar ta Tanzania.

VII. Karashe

Shugabannin sun kuma jadadda jin dadinsu, ga irin gagarumar garabasa da kuma
kyakkyawan sakamakon da ya zurfafa hadin kansu da Amirka, sun kuma sake
nanata bukatar Kara jadadda hadin kan, don ciyar da harkokin tsaro gaba, da kuma
sha’awarsu ta Karin wadatar Kasashen Amirka da Afrika, da kuma ci gaban
mutunci da rayuwa da kuma ‘yancin jama’armu.

Shugabannin sun kuma jadadda muhimmancin tabbatar bin sawun dukan alkawarin
da aka yi, a Babban Taron, da fadada Kawancen dake tsakaninsu da Amirka, da
kuma jama’a da gwamnatocin Afrika, kazalika da hadin kansu da Kungiyar Afrika.
Shugaba Obama ya bayyana cewa, shugabannin Amirka da Afrika, za su sake yin
irin wannan taron.



